
INCANDAGO Z’UMWANA WA WEWE 

ADAKWIJE IMYAKA CUMI  

 

Ukwibutsa kugenewe abavyeyi/abajejwe abanyeshule bagira baje mu mwaka 

w’indwi ku muhindo wa 2016 

 

Incandago zikurikira uzozihabwako inama n’uwujejwe amagara y’umwana wa 

wewe mu gihe azohura na we atagwaye imbere y’ukuja mu mwaka w’indwi: 

 Agakwega, Diphtheria, & Kokolishi (Tdap): Uru ni urushinge rumwe 

ruzorinda umwana wa wewe agakwega, diphtheria na kokolishi. 

 Umugera wa kanseri y’inkondo y’umura (HPV): Izi ni inshinge zitatu 

zikurikirana, zishikirizwa mu gihe c’amezi atandatu, zikarinda icarimwe 

abakobwa n’abahungu kanseri zizanwa n’uyu mugera. 

 Ibicurane (Flu): Uru ni urucandago rushikirizwa kira mwaka ruzarinda 

umwana wa wewe ibicurane. Uru rucandago ruboneka ari urushinge canke 

umuti bashira mu mazuru. 

 Ugwa mugiga (MCV4): Izi ni inshinge zibiri zikurikirana; rumwe imbere 

y’umwaka w’7 n’urundi ku myaka 16, zigaca zirinda umwana wa wewe 

agakoko gatera mugiga canke infegisiyo yo mu maraso (bloodstream 

infection). 

Itegeko jy’Ugucandaga jya Vermont risaba abavyeyi gushikiriza inyandiko z’incuro 

imwe y’urucandago gwa Tdap imbere y’ukuja mu mwaka w’7. Ikindi, abana 

bacumbika bari mu myaka ku va ku w’7 gushika mu wa 12 bategerezwa kuba 

barashikirijwe incuro imwe canke zibiri (ku myaka ikwiye) z’urucandago gwa mugiga. 

Icemezo c’ugucandagwa gitegerezwa gushikirizwa ishule imbere y’uko umwana aja 

mu mwaka w’7. Mu gihe umwana adakwije ivya nkenegwa vy’incandago, canke afise 

ugusonegwa kukibagwa mu idosiye, arashobora kuba yakiriwe vy’imfatakibanza gusa 

inyuma y’ukwemeregwa n’umuforomo canke umuyobozi w’ishule. Ukunanigwa 

gukwiza ivya nkenegwa kurashobora gutuma ahagarikwa kuja mu ishule. 

Ikigo c’Ukugwanya n’Ukurinda Ingwara kirafise amakuru ajanye n’igihe ku gucandaga 

abari mu myaka cumi 

kuri:http://www.cdc.gov/vaccines/parents/diseases/teen/index.html 

Amakuru ku Mategeko ya Vermont kumwe n’inkaratasi za nkenegwa zirashobora 

kuboneka kuri:http://healthvermont.gov/hc/imm/schoolentry.aspx 

